
सर्वशक्ितमान एवं महान अल्लाह ने मक्का से हाथी वालों को
रोक िदया था और उसने अपने रसूल तथा मोिमनों को उसपर िवजय

प्रदान िकया है। देखो, यह न तो मुझसे पहले िकसी के िलए
हलाल हुआ था और न मेरे बाद िकसी के िलए हलाल होगा। यह

मेरे िलए भी केवल िदन की एक घड़ी के िलए हलाल हुआ था और इस
समय हराम है।

अबू हुरैरा (रिज़यल्लाहु अन्हु) कहते हैं िक जब अल्लाह तआला ने अपने रसूल को मक्का पर
िवजय प्रदान की, तो खुज़ाआ क़बीले ने बनू लैस क़बीले के एक व्यक्ित को, अपने एक
व्यक्ित के बदले में क़त्ल कर िदया, जो जािहिलयत काल में क़त्ल हुआ था। ऐसे में

अल्लाह के रसूल -सल्लल्लाहु अलैिह व सल्लम- खड़े हुए और फ़रमायाः "सर्वशक्ितमान एवं
महान अल्लाह ने मक्का से हाथी वालों को रोक िदया था और उसने अपने रसूल तथा मोिमनों को
उसपर िवजय प्रदान की है। देखो, यह न तो मुझसे पहले िकसी के िलए हलाल हुआ था और न मेरे
बाद िकसी के िलए हलाल होगा। यह मेरे िलए भी केवल िदन की एक घड़ी के िलए हलाल हुआ था और
इस समय हराम है। न उसका पेड़ काटा जा सकता है, न उसकी ताज़ा घास को काटा जा सकता है, न

उसके काँटे को काटा जा सकता है और न उसके िगरे हुए सामान को उठाया जा सकता है। हाँ, यिद
कोई एलान करने के िलए उठाए, तो और बात है। तथा िजसके िकसी व्यक्ित को मार िदया जाए, उसे
दो बातों में से जो बेहतर लगे, करने का अख़्ितयार होगा; या तो क़त्ल करे या िदयत (वह धन
जो िकसी को मार डालने या अंग भंग करने के बदले में िदया जाए) ले।" इतने में यमन का अबू
शाह नामी एक व्यक्ित खड़ा हुआ और कहाः ऐ अल्लाह के रसूल, मेरे िलए िलख दीिजए। अल्लाह
के रसूल -सल्लल्लाहु अलैिह व सल्लम- ने फ़रमायाः "अबू शाह के िलए िलख दो।" िफर अब्बास
- रिज़यल्लाहु अन्हु- खड़े हुए और कहाः ऐ अल्लाह के रसूल, हमें इज़िख़र नामक पौधे को
काटने की अनुमित दीिजए, क्योंिक हम उसे अपने घरों और क़ब्रों में डालते हैं। अल्लाह

के रसूल -सल्लल्लाहु अलैिह व सल्लम- ने फ़रमायाः "हाँ, इज़िख़र पौधे को काटने की
अनुमित है।"

[सह़ीह़] [इसे बुख़ारी एवं मुस्िलम ने िरवायत िकया है।]

अबू हुरैरा (रिज़यल्लाहु अंहु) बता रहे हैं िक जब मक्का पर िवजय प्राप्त हुई, तो ख़ुज़ाआ
क़बीले के एक व्यक्ित ने हुज़ैल क़बीले के एक व्यक्ित का, अपने एक व्यक्ित के बदले में, जो
जािहिलयत काल में मारा गया था,  वध कर िदया। यह देख नबी (सल्लल्लाहु अलैिह व सल्लम)  खड़े
हुए और ख़ुतबे में वह सारी बातें कहीं, िजनका िज़क्र हदीस में है। चुनांचे मक्का की हुरमत
बयान की और यह बताया िक अल्लाह ने उससे हाथी वालों को रोक िदया था और अपने नबी के िलए िदन
के कुछ समय के िलए हलाल िकया था। िविदत हो िक इस हदीस में उल्िलिखत शब्द 'ـــــــة से आशय 'الساع
उसका आम अर्थ यानी एक घंटा नहीं, बल्िक उससे आशय िवजय िदवस का कुछ भाग है। क्योंिक उस िदन
सुबह से अस्र तक आपके िलए युद्ध करना हलाल िकया गया था। आपने यह भी बताया िक उसके बाद िफर
उसकी हुरमत लौट आई। साथ ही यह भी बताया िक उसके काँटे को काटा नहीं जा सकता, उसके पेड़ को

नहीं काटा जा सकता और इज़िखर के िसवा हरम की सीमाओं के अंदर उगने वाली िकसी घास को काटा
नहीं  जा  सकता  और  वहाँ  पड़े  हुए  िकसी  सामान  को  उठाया  नहीं  जा  सकता।  यह  और  बात  है  िक  कोई
एलान करने के िलए उठाए।

